
ULTZEGIN KALEA 

 
1488an Oñatin sute beldurgarri bat izan zen, Oñatiko kale gehienak 
kiskali zituena. Soilik Kale Zaharra eta inguruak libratu ziren. 
Gogoratzen?   

Ba erretako kaleak eta etxeak berrizten hasi zirenean (1500 inguruan)  harri gehiago 
erabiltzen hasi ziren etxeak egiteko -orduan gehienak egurrezkoak baitziren. Eta 
beste neurri bat ere hartu zuten suteak saihesteko: ordura arte Kale Barri inguruan 
bizi ziren, errementariak, forjariak eta ultzegin gehienek errekaz bestaldera 
pasa behar izan zuten. Orduan sortu ziren errebal berriak: Bidebarrieta, 
Zubibarri, Auzabarri eta abar.   

Ehunka ultzegin izan ziren Oñatin, duela 140 bat urte Torreauzon Moiua, 
Gerriko y Cía konpainiak puntapaixak (puntas de París, alegia) izeneko iltze 
modernoak egiteko lantegia eraiki zuten arte, errota zahar baten ur saltoa 
aprobetxatuz. Orduan herrian ziren ehunka ultzegin klasiko langabezian geratu 
ziren.  


